
GARMENDIA: DONOSTIARREI ENTZUTEA
GARRANTZITSUA DA, ENTZUNGOR EZ
EGITEA

Marisol Garmendia PSE-EEren Donostiako alkategaiak hauteskunde-bulegoa
ireki du Amara Berrin

Amara Donostiako auzo oso garrantzitsua da, adierazi du Garmendiak. Amarako
bizilagunei kasu egin eta entzun nahi diegu, haien kezkak partekatu eta auzoa
egin, hiria egin. Donostia gehiago, Amara gehiago.

Garmendiak adierazi du herritarrei entzutea funtsezkoa dela eta ez dela beste
hautagai batzuk, Eneko Goia kasu, egiten ari diren zerbait. Nik haien iritziak
entzun nahi ditut, hainbat herritar-talderekin egiten dudan bezala, Donostiako
auzo guztietako jendearekin. Donostiarrei entzun egin behar zaie, eta ez
entzungor egin, esan du.

Hautagai sozialista Amarako bulegoan izango da asteazken arratsaldero, Madril
etorbideko 11. zenbakian, Isabel ll.aren etorbidearen kantoian. Bulego horri
gehitu behar zaizkio Intxaurrondo, Altza eta Erdialdeko Prim kaleko hiru
elkargune sozialistak. Horietan guztietan posta bidezko botoa izapidetu ahal
izango da.

Entzuteko prozesu hori urtarrilaren erdialdean hasi zen, eta herritarren
proposamenak eta planteamenduak bildu ziren. Horietatik mila bat
hautagaiarengana iritsi ziren, eta hauteskunde programa sozialista prestatzeko
erabilgarri izan dira.

«0Oso pozik gaude herritarren erantzunarekin, hiriaren egoerari buruzko ideiak,
kezkak eta kexak helarazi dizkigutelako», adierazi du Garmendiak. Segurtasuna
eta trafikoa dira herritarren kezka nagusiak, baina badira beste gai batzuk ere:
etxebizitza, garbitasuna, auzoak mantentzea, berdegune gehiago behar izatea,
bizikleten erabiltzaileen portaera edo igogailu publiko gehiagoen beharra.

Herritarren parte-hartze prozesu horretan, hain zuzen ere, Amaratik dator
ekarpen gehien, eta ondoren datoz Intxaurrondo, Gros, Egia eta Altza-Larratxo.

Postaz gain, proposamenak eta iradokizunak telefono-deien bidez, eta kalean
bertan ere jaso dira, Donostiako auzoetan egin diren hitzorduetan.

